COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  03.10.17
10.1  YMDDIHEURIADAU

Cyng. Mike Tregenza, Steffan Chambers.
10.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), Sian Edwards, John Ceri Evans, John Ellis Williams, Steffan Jones, Sion Ifor Williams, Margretta Cartwright, Edward Williams, Owen Gwilym Thomas ar Cyng. Eryl Jones-Williams (Cyngor Gwynedd).
10.3  CYHOEDDIADAU’R CADEIRYDD

Ar ran y Cyngor cydymdeimlodd y Cadeirydd ar Cyng. John Ellis Williams yn ei brofedigaeth o golli ei Fam yn ddiweddar ag hefyd yn yr un modd ar Cyng. Edward Williams yn ei brofedigaeth o golli ei Nain.
Ar ran y Cyngor cydymdeimlodd y Cadeirydd a theulu y diweddar Mr. Bearnard Peed yn eu profedigaeth. 

Ar ran y Cyngor cydymdeimlodd y Cadeirydd a theulu y diweddar Mr. Steve Wadsworth yn eu profedigaeth.

10.4   COFNODION
Derbyniwyd cofnodion o gyfarfod  Medi 6ed 2017 fel rhai cywir. 

10.5  MATERION YN CODI O’R COFNODION

Item 9.7 adroddodd y Cyng. Eryl Jones Williams ei fod wedi derbyn ateb ynglyn ar broblem dwr yn dod i’r ffordd ger Y Bryn a bod yr Adran Priffyrdd yn mynd i ymdrin ar sefyllfa a gofynnwyd a fyddai y Clerc yn anfon copi o’r ateb i bob Cynghorydd a cytunwyd i hyn.
Item 9.9 (F) adroddodd y Cyng. Owen Gwilym Thomas ei fod ddim yn fodlon gyda ateb Cyngor Gwynedd ynglyn a gosod goleuadau stryd ar y ffordd lawr am ystad dai Glan Rhos ag ei fod wedi cysylltu ar Heddlu i ofyn am gymorth a bod y mater yn nawr yn cael ei ddelio gan yr Heddlu.

10.6  DATGAN BUDDIANT
Nid oedd neb yn datgan buddiant ar unrhyw fater.
10.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Medi 4ydd trwy dydd cadeirio craffu Ysbyty Blaenau, Caernarfon, 5ed linc fidio trefn craffu, Dolgellau, 6ed Panel Cydnabyddiaeth Cymru, Caernarfon, cyfarfod gyda prif swyddogion ynglyn gofal, 11eg trwyddedu Caernarfon yn dilyn gyda cyfarfod prynhawn Gofal, 12ed Mynediad De Eryri, Bermo, 13eg arsyllwr cynllunio Parc Cenedlaethol Eryri, 14eg cyfarfod neuadd bentref, 15ed Fforwm Pobl Hyn, Porthmadog, 18ed Fforwm Meirionnydd, Penrhyndeudraeth, 19eg Mynediad Meirionnydd, Dolgellau, 20ed Llywodraethwyr Ysgol Ardudwy ynglyn a Cyfeillion yr ysgol, 21ain craffu gofal a tai trwydd dydd, Caernarfon, 27ain cynllun arbedion Gwynedd.

O dystiolaeth a gafodd ei gyflwyno ar y 4ydd o Fedi ‘roedd yn glir bod diffyg cyfathrebu wedi bod pan gafodd y penderfyniad i’w wneud i gau ysbyty Blaenau Ffestiniog a mae pwyllgor craffu Gofal eisiau ymchwiliad ar yr effaith o golli gwelyau, pelydr x a man anafiadau yn cael eu cario allan yn annibynnol ar yr effaith mae diffyg cyfleusterau i’r ardal. Mae Cyngor Gwynedd yn mabwysiadau ffordd newydd o graffu penderfyniadau gan y Cabinet a mynd i’r effaith o benderfyniadau ar y trigolion lleol. Mae cyfarfodydd briffio yn mynd i cael eu cynnal o flaen y cyfarfodydd cyhoeddus. Mae y Prif Weithredwr wedi cynnal ail gyfarfod ynglyn ar angen ar ardal Dolgellau o Gwynedd a gwaith yn Llanbedr a Trawsfynydd, gwell signal ffon symudol a band llydan ar angen i ddenu mwy o weithwyr gofal yn cael eu amlygu fel y prif flaenoriaeth. Mae Panel Cydnabyddiaeth Cymru yn edrych i mewn i bwysau gwaith Cynghorwyr ar ffaith dylai lwfans y Cyngor gael ei godi a mae diffyg presenoldeb gan Gynghorwyr yn mynd i gael ei archwilio. 

Mae tystiolaeth drwy Gymru yn dangos bod rhai Cynghorwyr yn gweithio mwy na lleill. Yng nghyfarfod PCE gafodd caniatad ei roi i mast ffon symudol newydd rhwng Trawsfynydd a Bala er bod gwrthwynebiad gan CNC. Mae y 15m cyfanswm uchder yn atal cwmniau i rannu mast. Mae pwyllgor llawn PCE i ymweld a Llanbedr cyn gwneud penderfyniad ar y ffordd osgoi arfaethedig. Mae hanner y ceisiadau i ddileu Adran 106 cymal deiliad lleol yn cael eu pasio ar apel. Mae amryw o fobl hyn sydd yn cymeryd rhan mewn ymarferion mewn canolfanau hamdden yn cael budd o well iechyd ar lleihad yn yr angen am driniaeth ag i gymeryd rhan mae rhaid i’r henoed gael eu cyfeirio gan eu Meddygon. Mae pobl hefo cerdyn bws am ddim yn gallu defnyddio y trenau o’r wythnos hon tan diwedd mis Mawrth. Bydd lein y Cambrian yn cau ar ol y 27ain o Hydref hyd am pythefnos er mwyn gwaith trwsio gael ei wneud ar y lein yn Pensarn a rhwng Bermo a Machynlleth a fydd rhaid checio os bydd y tren yn rhedeg neu a fydd bysiau yn lle trenau. Bydd y lein ar agor ar y 14eg a 15eg er mwyn dathlu 150 o flynyddoedd o Bont Bermo. Mae y 50% arfaethedig ar ail gartrefi yn mynd i gael ei ddefnyddio i adeiladu tai fforddiadwy ond mae adlach gyda llawer o berchnogion yn eithrio i newid i dreth busnes a mae Cynghorau fel Gwynedd yn colli allan. Mae grwp newydd o Gyfeillion Ysgol Ardudwy wedi cael ei drefnu a mae cynnig wedi cael ei wneud dylai bod is- grwpiau o Gyfeillion mewn trefi a pentrefi. ‘Rwyf ar ddeall bod y mast vodafone yn Talybont i fyny ag yn gweithio a byddwn yn hoffi adborth os yw derbyniad wedi gwella yn yr ardal. Does dim penderfyniad wedi cael ei wneud ynglyn ar mast EE arfathedig ger Huws Gray. Mae 68 o ddisgyblion yn ysgol Dyffryn a mae cymhareb disgybl i athro yn dda. Mae y nifer o fobl yn adrodd eu bod yn ddi gartref yn Gwynedd wedi cynyddu o 660 mewn dwy flynedd i 722 flwyddyn diwethaf a mae disgwyl i’r ffigwr gynyddu gyda cyflwyniad y sustem budd llesiant newydd. Mae pwysau gwaith yr adran wedi cynyddu a wedi arwain i oedi yn helpu a pobl yn defnyddio llety dros dro. Bydd dros 3,000 o deuluoedd yn Wynedd yn waeth i ffwrdd o dan y sustem Credit Cyffredinol newydd a bydd amryw yn mynd i ddyled am ei fod yn cymeryd chwech wythnos i gwblhau y budd dal. Mae benthyciad ar gael ond mae rhaid i fobl ymgeisio. Fe amlygodd y pwyllgor Craffu Gofal yr angen am fwy o dai i rentio a gafodd £4 miliwn ei wario yn y 10 mlynedd diwethaf i ddod a tai gwag yn nol i ddefnydd a ddenodd £10m ychwanegol mewn buddsoddiad a mae grantiau ar gael o Wynedd. ‘Rwyf yn cael cwynion bod gyrrwyr bws ysgol yn codi ar ddisgyblion i deithio os yw eu pas bws ddim ganddynt er bod trefniant bod amser leeway wedi cael ei gytuno. Cyn y gallaf fynd ar mater ymhellach nid oes gennyf ddyddiadau ag amseroedd bysiau a mae bysiau ysgol yn cyrraedd yn hwyr a weithiau ddim o gwbwl yn dod i’m sylw. ‘Rwyf yn cael llawer o hapfasnach ynglyn a Llanbedr felly ofynais am y gwir sefyllfa a gefais yr ateb hwn Draft Space Flight Bill http://www.parliament.uk/business/bills-and-legislation/draft-bills/previous-sessions/draft-bills-2016-17/
 Rwan mae yna Space Industry Bill dan ystyriaeth sydd yn mynd i Committee Stage ar 16.10.17

 http://services.parliament.uk/bills/2017-19/spaceindustrybill.html It will be discussed in detail on 16 October 2017.

‘Rwyf ar gael ar 01341242758 neu 07340035378 neu e.joneswilliams@btinternet.com neu Cynghorydd.ErylJones-Williams@Gwynedd.llyw.cymru.
Cytunwyd i anfon  llythyr at y Cyng. Gareth Thomas, Aelod Cabinet Addysg a copi i Mr. Garem Jackson i ddatgan pryder y Cyngor bod y bws ysgol sydd yn mynd am Ddolgellau yn hwyr yn cyrraedd y pentref bob dydd ag hefyd y ffaith bod rhai disgyblion ysgol sydd gan ddim tocyn bws yn gorfod talu.

10.8  CEISIADAU CYNLLUNIO 
Dymchwel lolfa wydr ac adeiladu estyniad unllawr yn y cefn - 2 Ty’n Llidiart, Dyffryn Ardudwy (NP5/58/427C)

Cefnogi y cais hwn.
Cais ol-weithredol am addasiadau i ran o’r to - Dor Eca, 13 Llwyn Ynn, Talybont (NP5/58/599)
Cefnogi y cais hwn.
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
10.9  MATERION YN CODI  

A  Cynllun Cyllideb
Adroddwyd bod £23,382.20 wedi cael ei wario ers cychwyn y flwyddyn ariannol newydd a bod hyn yn £2,694.80 o wariant yn llai na oedd wedi cael ei glustnodi yn y gyllideb am y flwyddyn. 

B   Grwp Gwella Dyffryn Ardudwy a Talybont
Yn absenoldeb y Cyng. Steffan Chambers adroddodd y Clerc ar ei ran ei bod wedi derbyn e-bost ganddo yn datgan bod ddim byd i adrodd ynglyn ar Grwp Gwella. Maer defib wedi ei osod yn y garej erbyn hyn ac yn gweithio. Mae trefniadau yn cael ei gwneud ar gyfer hyfforddiant pel droed plant yn y pentref a fydd yn cychwyn yn fuan y nod tymor hir yw ail sefydlu tim pel droed plant. 
C   Neuadd Bentref

Datganodd y Clerc ei bod heb dderbyn mantolen ariannol pwyllgor y neuadd na chwaith y gytundeb sydd rhwng y neuadd ar Cyngor gan Mrs Denise Stone, Rheolwraig caffi y neuadd  fel a ofynwyd cyn penderfynnu pwy fyddai yn talu am deunydd llawr newydd yn y caffi oherwydd bod yr un hen ddim i fyny i safon.
D   Archwilio’r llochesi bws, mynwentydd a parciau chwarae  

Adroddodd y Cyng. Sion Ifor Williams ei fod wedi gwneud yr archwiliad uchod ar ran y Cyngor ac adroddodd fel a ganlyn - bod y lloches bws yn Talybont yn iawn a bod y gwair o’i amgylch angen ei dorri unwaith yn rhagor a bod y blodau yn edrych yn hardd iawn, ‘roedd tu cefn i’r toiledau angen cael ei chwystrellu hefo chwynladdwr a cytunodd y Cadeirydd ddelio gyda’r mater yma. ‘Roedd y lloches bws yn y pentref yn iawn, roedd gardd Penybont angen ei dorri a mainc Mr. Mead angen ei thrwsio a cytunodd yr Is-Gadeirydd ddelio gyda’r mater yma, ‘roedd Parc Morlo angen ei dorri ar bin angen ei gwagio, ‘roedd y ddau barc chwarae yn iawn ond bod y moch daear yn nol yn y parc chwarae newydd a bod y bin angen ei gwagio a cytunwyd chwestryllu gwair y parc chwarae newydd yn erbyn Chafer Grub a cytunodd yr Is-Gadeirydd i Mr. John Barrot wneud y gwaith yma oherwydd bod ganddo drwydded i wneud. ‘Roedd y fynwent gyhoeddus yn daclus iawn ar canllaw sydd yn mynd i’r ffos wedi cael ei thrwsio gan y Cyng. Edward Williams. ‘Roedd mynwent Llanddwywe yn daclus iawn a mynwent Llanenddwyn yn daclus iawn. Cytunodd y Cyng. Edward Griffiths wneud yr archwiliad y mis nesa a mynd ar Cyng. Steffan Jones gyda ef.

E   Datblygu Maes Parcio
Adroddodd  y Cadeirydd bod y cyfaill oedd i fod i gysylltu ag ef ynglyn ar uchod yn wael iawn ag felly byddai ef ar Cyng. Edward Williams yn trafod y mater ymhellach i weld beth fyddai y ffordd orau ymlaen.
F     Sul y Cofio
Adroddwyd bod yr uchod yn cael ei gynnal ar y 13eg o Dachwedd a mae y Cadeirydd sydd yn gyfrifol am ei drefnu. Datganwyd bydd rhaid i’r Cadeirydd yn gyntaf gysylltu gyda’r Parch Beth Bailey er mwyn tynnu allan trefn y gwasanaeth, archebu 2 dorchen a datganodd y Cyng. Owen Gwilym Thomas bod rhain wedi cael eu archebu yn barod, cysylltu gyda’r Heddlu, Mr. Trefor Roberts o’r Lleng Prydeinig a ATC Ardudwy. Cytunodd y Clerc i gysylltu gyda Ms Ceri Griffith i ofyn i aelod o Seindorf Arian Harlech ddod i chwarae y corn, cytunwyd bod angen rhoi cyhoeddiadau yn y capeli. Gofynnodd y Cyng. Margretta Cartwright a fyddai yn iawn iddi osod blodau ar y Gofeb eto eleni fel yn y blynyddoedd blaenorol a cytunwyd pawb i hyn gyda diolch.
G     Nadolig 2017
Cafwyd trafodaeth ynlgyn ar ffaith bod ddim coeden nadolig wedi cael ei gosod yn Talybont y llynedd a cytunodd y Cyng. Emrys Jones ofalu y byddai un yn cael ei archebu eleni ag hefyd cysylltu gyda’r Cyng. Steffan Chambers i ofyn a oedd gan y Grwp Gwella gynlluniau ynglyn ag addurno y ddau bentref. Cytunodd y Cyng. Steffan Jones gysylltu gyda Mr. Jamie Brooks i ofyn a fyddai coeden yn cael ei gosod tu allan i Huws Gray eleni.
H    Cyfarfod Bwrdd Hamdden Harlech ac Ardudwy
Adroddodd y Cadeirydd ei fod wedi methu mynychu y cyfarfod diwethaf o’r uchod ar ran y Cyngor ac ei fod wedi anfon ei ymddiheuriadau. Adroddodd y Clerc ei bod ar ddeallt bod y ganolfan wedi cael mis Awst da ond bod dal 

diffyg ariannol yna. Cytunwyd y byddai rhaid cynnal cyfarfod cyhoeddus gyda aelodau o Hamdden Harlech ac Ardudwy ynglyn ar cynllun precept cyn gwneud penderfyniad os bydd y Cyngor yn mynd i mewn i’r un trefniant gyda hwy eto a byddai hwn yn cael ei gynnal ar y 24ain o Hydref yn y neuadd bentref am 7.30 o’r gloch a cytunodd y Cyng. Steffan Jones rhoi y manylion ar dudalen gweblyfr y Cyngor a cytunodd y Clerc wneud posteri.

I     Hyfforddiant Un Llais Cymru - Bermo 27.9.17
Adroddwyd bod y Cyng. Sian Edwards, Michael Treganza a Owen Gwilym Thomas wedi mynychu yr hyfforddiant uchod yn Bermo a bod yr hyfforddiant yn un buddiol iawn. Ymddiheurodd y Cadeirydd, Is-Gadeirydd ar Cyng. Edward Williams eu bod wedi methu mynychu.
10.10  GOHEBIAETH                       
Ddim gohebiaeth wedi dod i law ers y cyfarfod diwethaf.
10.11  ADRODDIAD Y TRYSORYDD
Adroddodd y Trysorydd bod £20,417.67 yn y cyfrif rhedegol, £7,543.43 yn y cyfrif wrth gefn a £38.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes       -  £147.00 (cyflog) + £138.24 costau = £285.24 
Cyllid a Thollad               -    £110.00   - treth cyflog y Clerc

Cyngor Gwynedd           - £1,278.39 -   cost etholiad Cyngor Cymuned mis Mai

Mr. Gary Lewis               -    £210.00 -    trin japanesse knotweed

Mr. M. J. Kerr                  -    £120.00  -  agor bedd y diweddar Theo Anthony Clarkson

Mr. M. J. Kerr                  -    £400.00  -  agor bedd y diweddar Mrs Eirian Williams

Mr. M. J. Kerr                  -    £400.00  -  agor bedd y diweddar Mrs Betty Jones

Mr. Gary Martayn          -    £170.00  -  torri gwair y parciau chwarae (2 waith)

Derbyniadau ers y cyfarfod diwethaf

Pritchard a Griffiths  - £75.00 - claddu y diweddar Theo Anthony Clarkson
Ceisiadau am gymorth ariannol 
Hamdden Harlech ac Ardudwy -  £4,871.07
Pwyllgor Neuadd Bentref           - £1,500.00

Ambiwlans Awyr Cymru            -      £500.00

Teulu Ardudwy                           -      £200.00
Canolfan Hamdden Harlech     -      £400.00
Anfonebau wedi eu talu ers y cyfarfod diwethaf

Catrin Soraya Williams - £156.12 - gwasanaeth cyfieithu

10.12  UNRHYW FATER ARALL
Cafwyd wybod beth oedd y gwaith oedd yn cael ei gario allan ger Llety Lloegr.
Gofynnwyd i’r Clerc gysylltu gyda’r Adran Priffyrdd i dynnu eu sylw bod eiddew angen ei dorri ger bont Talybont, bod y ffordd o Bro Enddwyn i fyny at Bron Foel angen sylw a bod y ffordd o Bron Foel Ganol at Talffynhonnau angen sylw mawr oherwydd bod y ffordd ddim mewn bod bron. Hefyd cytunwyd tynnu eu sylw bod gyrrwr arall wedi bron a mynd oddi ar y ffordd ger Bryn Bwyd yn ystod y glaw trwm yn ystod y penwythnos diwethaf a cytunwyd bod y Clerc yn gofyn eto iddynt edrych i mewn i leihau y dwr sydd yn dod i’r ffordd ar dywydd garw yn y fan hyn ar fater o frys. 

Hefyd eisiau tynnu eu sylw bod ateb byth wedi cael ei dderbyn ynglyn a gosod arwyddion 30m.y.a lawr Ffordd Glan y Mor, Talybont.

Datganwyd siom bod yn rhaid gosod sustem sprinclo mewn tai fforddiadwy newydd.

Eisiau anfon unwaith yn rhagor at BT yn gofyn iddynt symund y polyn sydd wedi ei osod ar ochor y ffordd ar Ffordd Tyddyn y Felin oherwydd ei fod yn cilhau y ffordd yn fwy na mae hi yn barod.

ARWYDDWYD................................................................Cadeirydd
DYDDIAD........................................................................               
500.
